
 
 
 
 
 
 
  
 
 
 
 
 
 
 
 
 
  

 
Magrit Stricker/Hampe Schefer  

Bluemepracht          
        (-Dur)      (st.Jodel)  

 
1.) De Früehlig isch i de Bärge, 
Krokussli strecket Köpfli scho. 
D’Schneeglöggli zeiget wyssi Röckli, 
s’het Soldanela näbe dra. Ihr 
Blueme dert höch i de Bärge ihr 
Blueme uf luftiger Höh, Ihr händ der 
Friede uf Ä-ärde (i möcht) I möcht 
au gärn dert obe sy.! 
2.) De Summer isch cho i de 
Bärge, s’blüehnd Alperose ohni 
Zahl, und zoberscht i de höchschte 
Felse, grüesst s’Edelwyss im 
Sunnestrahl. Ihr Blueme dert höch i 
de Bärge ihr Blueme uf luftiger Höh, 
Ihr händ der Friede uf Ä-ärde (i 
möcht) I möcht au gärn dert obe sy.! 
3.) De Herbscht isch jetz cho i de 
Bärge, de Wald und Stude lüchted 
hell, und zwüsche vielne bunte 
Farbe, glänzt d’Silberdischtle wiene 
Stärn. Ihr Blueme dert höch i de 
Bärge ihr Blueme uf luftiger Höh, Ihr 
händ der Friede uf Ä-ärde (i möcht) I 
möcht au gärn dert obe sy.! 
 
 


